
Касцюшка на Старавіленскай
Дагэтуль на тэрыторыі амбасады скульптур і бюстаў не
было. Звычайныя для кожнай дыпмісіі партрэты кіраўнікоў
дзяржавы -- былі. Галерэя паслоў, што працавалі тут у
розныячасы -- таксама.Аднак думка аб тым, кабадмыслова
ўшанаваць кагосьці з гістарычных дзеячоў, з'явілася зусім
нядаўна. Натуральна, што выбар трапіў на чалавека, увесь
лёс якога сімвалізуе даўнія гістарычныя сувязі паміж
Беларуссю іЗлучаныміШтатаміАмерыкі.

Ан д р э й Т а д э в у ш
Б а н а в е н т у р а
К а с ц ю ш к а ,

нацыянальны герой Злучаных
Штатаў Амерыкі, Польшчы і
Літвы, грамадзянін Францыі і
Швейцарыі, брыгадны генерал і
славуты вайсковы інжынер.
Народжаны ў беларускай
Мерачоўшчыне , ён стаў
уд з е л ь н і к а м в а й н ы з а
не з а л ежна сць Злучаных
Штатаў і аўтарам выдатных
ф а р т ы ф і к а ц ы й н ы х
умацаванняў, дзякуючы якім
амерыканскае войска дабілася
р ашаючых п ерамо г н ад
англічанамі напрыканцы XVIII
стагоддзя. З 1910 года помнік
Касцюшку ўзвышаецца ў
Лафайет-парку перад Белым
домам , побач з іншым і
скульптурамі герояў вайны за незалежнасць ЗША: Лафайета,
Дэ Грасэ, Рашамбо і Фон Сцюбена.Цяпер ягоны бюст з'явіўся і
перад уваходам у амбасаду
Злучаных Штатаў Амерыкі ў
Мінску. Аўтарам помніка стаў
вядомы беларускі скульптар
Алесь Шатэрнік, чые шматлікія
творы ўпрыгожваюць Мінск і
іншыя гарадыБеларусі.

Адкрываючы бюст Тадэвуша
Касцюшкі,Пасол ЗШАДжордж
Кр ол с к а з а ў : “Тад э вуш
Касцюшка сапраўды чалавек
усіх часоў і ўсіх краін. Для мяне
вялікі гонар падараваць гэты
п о м н і к а м е р ы к а н с к а й
амбасадзе ў Мінску, каб і сёння,
і ў будучыні ўся наша вялікая
сям'я і наведвальнікі гэтай
амбасады мелі магчымасць
узгадаць пра гэтага вялікага чалавека і яго ахвяру дзеля свабоды
нашых краін. Вельмі сімвалічна, што мы ўшаноўваем
Касцюшку на яго роднай зямлі, зямлі яго продкаў, дзе ён
змагаўся за свабоду, зямлі, якая заслужыла права захоўваць
каштоўнасці свабоды і адказнасці, якімі ён так захапляўся, і за
якія змагаўсяўсёжыццё.”

Помнік Тадэвушу Касцюшку
ў Лафайет-парку (г. Вашынгтон)

Бюст Касцюшкі каля
амбасады ЗША ў Мінску

П ад ч а с п а д а р ожж а ў п а
Беларусі мне даводзіцца чуць
толькі словы салідарнасці і
спачування ахвярам урагану
Катрына. У гэты няпросты час
яны вельмі шмат азначаюць і

для мяне асабіста, і для ўсіх іншых
амерыканцаў у амбасадзе. Ваша спагада і
добрая воля не будуць забытыя. Якім бы
складаным ні было ўзнаўленне Новага
Арлеану , Прэз і дэнт Буш запэўн і ў
амерыканскі народ, што гэты горад, як і ўсё
ўзбярэжжа Мексіканскага заліва, стануць
яшчэлепей, чымбылі.
Мне б таксама хацелася падзяліцца з вамі

некаторымі думкамі, якія Прэзідэнт Буш
выказаў на юбілейнай сесіі Арганізацыі
Аб'яднаныхНацый.Ёнсказаў:

“Амерыка і ўвесь свет увайшлі ў перыяд
вялікіх выпрабаванняў. У гэты момант людзі
маёй краіны на ўзбярэжжы Мексіканскага
заліва змагаюцца з наступствамі аднаго з
самых буйных стыхійных бедстваў у
гісторыі Амерыкі. Многія згубілі свае дамы,
сваіх блізкіх і ўсю маёмасць. У Алабаме,
Місісіпі і Луізіяне цэлыя кварталы дамоў
былі сарваныя з фундаментаў і раскіданыя
па вуліцах. Вялікі амерыканскі горад
адводзіць ваду і змагаецца за сваю
будучыню.
Мы ўбачылі жудасны моц прыроды і яшчэ
большы моц чалавечай спагады. Гэтак жа як
амерыканцы адгукаліся на няшчасці сваіх
суседзяў, адгукнуліся і многія краіны,
прадстаўленыя ў гэтай зале. Больш за 115
краін і амаль тузін міжнародных арганізацый
прапанавалі сваю дапамогу. Ад імя сваёй
краіны я выказваю падзяку кожнай краіне,
кожнай правінцыі і кожнай суполцы ў свеце,
якія ў час бяды паўсталі разам з
амерыканскімнародам.

Ваш водгук, як і мінулагодні водгук на
цунамі, яшчэ раз паказаў, што свет
становіцца больш спагадлівым і поўным
надзей, калі мы дзейнічаем разам. Гэтая
думка натхняла Злучаныя Штаты. Шэсць
дзесяцігоддзяў таму заснавальнікі ААН
заклалі ў сваёй хартыі вялікія і пачэсныя
мэты. Адпаведна з гэтым дакументам,
арганізацыя павінна “абараніць наступныя
пакаленні ад бедстваў вайны”, “пацвердзіць
веру ў асноўныя чалавечыя правы” і
“забяспечыць сацыяльны прагрэс і лепшы
ўзровень жыцця ва ўмовах большай
свабоды”. Мы застаемся адданымі гэтым
высакародным ідэалам. Адказваючы на
маштабныя гуманітарныя патрэбы, мы
павінны актыўна рэагаваць на іншыя
значныя выклікі нашага часу. Мы павінны і
надалей працаваць, каб аблегчыць пакуты,
распаўсюдзіць свабоду і закласці асновы
доўгатэрміновага міру для нашых дзяцей і
ўнукаў.”

КАЛОНКА ПАСЛА

27 ліпеня ў рэзідэнцыі Пасла ЗША ў Раўбічах
адбыўся прыём, на які былі запрошаны беларускія
музыканты -- прадстаўнікі розных пакаленняў і
жанраў. Напрацягу некалькіх гадзін у Раўбічах
гаспадарыла музыка -- ад традыцыйных
беларускіх напеваў да рока. На імправізаванай
сцэне змянялі адно аднаго вядомыя беларускія
выканаўцы і маладыя гурты, дэманструючы
майстэрства, вопыт, вытанчанасць, энергію і
лірызм. Большасць з удзельнікаў сустрэчы
выказала надзею на тое,
што гэты фестываль «на
ад к рытым павет ры»
стане рэгулярным.

Вітаючы гасцей, Пасол
Джордж Крол зазначыў:
“Амерык а - - кра іна ,
багатая на музычныя
традыцыі, што паходзяць
з м н о г і х к у л ь т у р ,
уключаючы беларускую . Я захапляюся
беларускай музыкай і маю глыбокую павагу да
тых, хто захоўвае і ўзбагачае яе спадчыну…
Музыка -- гэта ўніверсальная мова, на якой
“каханне”, “страта” і “надзея” гучаць аднолькава
зразумела для людзей усіх часоў, узростаў і
нацыянальнасцяў. Музыка, на мове якой вы,
кампазітары і выканаўцы, звяртаецеся да людзей,
-- гэта повязь старажытнай культуры з культурай
сучаснай, гутарка вашага народа з усім светам.”

Свята беларускай музыкі
ў рэзідэнцыі пасла ЗША

9 жніўня 2005 года ў Мінск прыбыў гуманітарны груз ад
амерыканскай дабрачыннай арганізацыі “Сіціхоўп
Інтэрнэшнл”. Медыцынскія прэпараты на суму 5,6 мільёнаў
долараў будуць размеркаваныя па медыцынскіх установах усіх
рэгіёнаў Беларусі. Значную ролю ў дасягненні дамоўленасцяў
па гэтай пастаўцы, як і па мінулых гуманітарных акцыях
“Сіціхоўп Інтэрнэшнл”, адыграла амбасада ЗША на Беларусі.
Транспарціроўка груза ўМінск ажыццяўлялася прыпадтрымцы
Офіса Каардынатара амерыканскай дапамогі для Еўропы і
Еўразіі Дзярждэпартамента ЗША.

Дабрачынны груз
ад “СіціХоўп Інтэрнэшнл”

Аддзел ваеннага аташэ амбасады ЗША ў Мінску пад
кіраўніцтвам падпалкоўніка Кіта Дэтуайлера ад імя
Камандавання Узброеных Сіл ЗША ў Еўропе перадаў “Форд
Транзіт” на 12 чалавек коштам 5 000 долараў ЗША ў Траўскую
раённую бальніцу №1, а таксама “Фольксваген Транспорцер” і
два генератары (10 і 60 кілават) агульным коштам больш за
30 000долараў ЗШАўДруйскуюбальніцу.

Праграма гуманітарнай дапамогі Камандавання Узброеных Сіл
ЗША ў Еўропе ажыццяўляецца ў супрацоўніцтве з
Дзярждэпартаментам Злучаных Штатаў. Рэчы, што
распаўсюджваюцца праз гэтую праграму, уключаюць у сябе
вопратку, коўдры, мэблю, медыцынскае абсталяванне і
прэпараты, інструменты, генератары, будаўнічае абсталяванне,
транспартныя сродкі, школьнае абсталяванне і прылады, а
таксама офіснае абсталяванне, мэблю і прылады. Усе
матэрыялы, распаўсюджаныя ў межах гэтай праграмы,
прызначаюцца ў першую чаргу грамадзянскаму насельніцтву
краіны -атрымальніка . Праграма лішкаў маёмасці
амерыканскай армii фінансуецца Аддзелам другога намесніка
Міністра абароны па міратворчай і гуманітарнай дапамозе са
сродкаў, што выдаткоўваюцца на замежную гуманітарную,
тэрмiновую і грамадзянскую дапамогу. У 2005 фінансавым
годзе на фінансаванне праектаў лішкаў маёмасці Камандавання
Узброеных Сіл ЗША ў Еўропе выдзелены адзін мільён долараў
ЗША.

Тураў і Друя атрымалі дапамогу
ад амерыканскіх вайскоўцаў

Пасол Крол і група амерыканскіх валанцёраў
каля самалёта з гуманітарным грузам



Што можна паспець зрабіць за тры тыдні ў
незнаёмай краіне? Як высветлілася, даволі
шмат.Па-першае, адшукаць карані свайго роду.

Па-другое, пазнаёміцца з калегамі па прафесіі і нават без
перакладчыка знайсці з імі агульную мову. Нарэшце,
паставіць на мясцовай сцэне спектакль, на падрыхтоўку
якога ў іншай сітуацыі патрабуецца некалькі месяцаў. І
заўважце: усё гэта не проста тэарэтычныя разважанні.
Менавіта так правёў свае тры тыдні на Беларусі
амерыканскі рэжысёрДэніелБэнкс.

Магчыма, дагэтуль ён і не здагадваўся, што ягоныя
продкі некалі жылі на гэтай зямлі. Магчыма, ён і сам
спачатку не верыў, што разам з беларусамі здолее зрабіць
тое, што пасля будуць называць не інакш як “цудам” і
“шэдэўрам артыстычнага супрацоўніцтва”. І гэта не проста
гучныя словы, бо амаль усё ў гэтай працыбылоўпершыню:
першы візіт на Беларусь, першая сумесная беларуска-
амерыканская пастаноўка, першы паказ п'есы “Ганна ў
тропіках”на беларускаймове.
Дэніел Бэнкс, тэатральны рэжысёр і выкладчык школы

тэатральнага майстэрства ўніверсітэта Нью-Йорка, быў
запрошаны ўМінск па праграмеДзярждэпартамента ЗША.
Бэнкс абраў для пастаноўкі ў Беларусі сучасную п'есу Ніла
Круза, якая ў 2003 годзе атрымалаПулітцэраўскуюпрэмію.
З гэтай часткай свету гісторыю амерыкана-кубінскай

тытунёвай фабрыкі яднае бадайшто адзіны элемент: раман
Льва Талстога “Ганна Карэніна”, вакол якога і
разгортваецца сюжэтная лінія. Спектакль “Ганна ў
тропіках” прайшоў на сцэне Тэатра беларускай драматургіі
ўсяго двойчы -- 7 і 8 ліпеня, але і гэтага было дастаткова,
каб пастаноўка стала адной з самых адметных тэатральных
падзей сезону.

Тры тыдні Дэніела Бэнкса

Ад к у л ь п р ы й ш л а і д э я
фатаграфаваць у профіль?
Гэтае пытанне мне шмат разоў

давялося чуць на працягу апошніх
некалькіх тыдняў. Адказ просты: мне
падабаюццапрофілі.

Я лічу, што фатаграфія профілю шмат
чаго можа распавесці аб чалавеку,
часамнават больш, чымздымак анфас.

Гонар. Радасць. Інтэлект. Энтузіязм.
Цікавасць . Спакой . Цярпенне .
Рашучасць. Сяброўства. Усе гэтыя
эмоцыі і пачуцці раскрываліся перада
мной праз аб'ектыў фотакамеры. Я
вельмі спадзяюся , што нешта
падобнае адчуеце і вы пры наведванні
выставы.

Існавала і іншая нагода, каб засяродзіць увагу менавіта на
профілях. Хацелася, каб канцэпцыя выставы была
а ры г і н а л ь н а й і
адначасова стала
п э ў н ы м
выпрабаваннем для
ф а т о г р а ф а . П а
розных прычынах
р а б і ц ь з д ы м к і
профіляў значна
скл а даней , чым
іншыя выявы, бо
гэта вымагае больш

часу, больш актыўных зносін і
ўзаемадзеяння з людзьмі.

Дзякуючы свайму фотаэксперыменту,
я сустракалася з людзьмі розных
прафесій і пластоў грамадства. На
працягу тых двух гадоў, што
рыхтаваўся праект, мне заўсёды было
прыемна бачыць, з якой ахвотай
беларусы пагаджаліся пазіраваць для
мяне.Ніхто не сказаў “не”.Нават зусім
незнаёмыялюдзі казалі “так”.

Я не прафесійны фатограф, і ўсе гэтыя
здымкі былі зроблены старой камерай,
якой я карыстаюся ўжо восем гадоў і
якая свабодна змяшчаецца ў маёй
сумачцы. Гэты праект не меў на мэце

дасягнуць чагосьці незвычайнага ў тэхнічным плане.
Галоўнае, што ён даў асабіста мне – гэта станоўчы і
незабыўны вопыт кантакту з Беларуссю і беларусамі.
Працуючы над ім, мне ўдалося зафіксаваць мімалётныя,

значныя моманты
с в а й г о
знаходжання ў
г э т а й к р а і н е .
Дзякуючы гэтаму
праекту ў мяне
з а с т а н е ц ц а
пастаянны напамін
аб прыгажо сц і
краіны і яе людзей.

Даян Макдональд
працавала ўМінску ў
якасці аташэ па
п ы т а н н я х
і н ф а р м а ц ы і ,
адукацыі і культуры
амбасады ЗША з
2002 па 2005 год.
Сваё захапленне
фатаграфіяй яна не
пак ідае нават у

замежных камандзіроўках. Вынікам яе
фотаэксперыментаў падчас працы на
Беларусі стаў цыкл работ пад назвай
“Проф іл і Беларус і ” , як і быў
прадстаўлены на аднаіменнай
выставе ўМінску.

Профілі Беларусі

Дэніел Бэнкс з артыстамі Тэатра беларускай драмы
пасля прэм’еры спектакля



Сябры і калегі,
Сёння, у дзень угодкаў смерці маёй суайчынніцы Рут Уолер, на

месцы, дзе яна пахаваная, мы аддаем даніну павагі яе памяці і яе
ахвяры.
Рут была супрацоўнікам першага агенцтва Аб'яднаных нацый,што

з'явілася пасля Другой сусветнай вайны. Яго мэтай было дапамагчы
тысячам беларусаў вярнуцца дадому ў зруйнаваную, спустошаную
вайнойБеларусь і пабудавацьбольш-меншнармальнаежыццё.
Гэтая маладая жанчына пакінула Амерыку і сваю сям'ю, каб

самааддана служыць людзям тут,уМінску.Тут яна пайшла зжыцця з-
за хваробы, якая тады забіраламногіх з тых, камудапамагалаРут.
Жыццё Рут Уолер было служэннем, і яе натхняльнае служэнне

працягваецца і сёння як сімвал гуманістычных каштоўнасцяў
амерыканцаў і тысячаў грамадзян многіх краін свету супрацоўнікаў
ААН і яе агенцтваў, людзей,што аддалі свае жыцці ў імя чалавецтва і
чалавечнасці.
Таму сёння мы ўшаноўваем памяць не толькі спагадлівага чалавека
Рут Уолер, не толькі амерыканкі Рут Уолер, але і Рут Уолер --
супрацоўніцы ААН і ўсіх людзей свету, што, як і яна, аддалі свае
жыцці, імкнучыся ўсталявацьмір і палегчыць чалавечыяпакуты.
Рут, мы збіраліся тут год таму, каб наведаць Вас і аддаць даніну

павагі Вам і Вашым калегам з ААН. Вы спачываеце ў зямлі, далёкай
ад радзімы. Прыміце ж ад імя ўсіх амерыканцаў нашы кветкі як
сімвал глыбокайпавагі даВашайпамяці іВашайахвяры.

АМЕРЫКА

Шаноўныя сябры!
Я ўдзячны арганізатарам гэтага кангрэса за

магчымасць сказаць некалькі слоў.
Для мяне як пасла Злучаных Штатаў Амерыкі ў
Беларусі гэта асаблівы гонар. Шмат хто ведае, што я
працую ў Беларусі не першы раз. Я прыехаў сюды ў
1992 годзе, каб усталяваць дыпламатычныя адносіны
паміж Злучанымі Штатамі і Беларуссю, што толькі-
толькі стала незалежнай. Пазней кіраваў нашай
амбасадай як часовы павераны ў справах. Цяпер
працуюўякасці пасла.
З майго першага наведвання Беларусі ў 1992 годзе і
дагэтуль я захапляюся яе народам, культурай,
гісторыяй і прыроднайпрыгажосцю.
Беларусы -- старажытная нацыя са складанай

гісторыяй і адной са старэйшых і найпрыгажэйшых
моваў уЕўропе.
Беларусь -- гэта яшчэ і новая дзяржава, суверэнная і

незалежная ўпершынюза сваюдоўгую гісторыю.
Беларускі народ сутыкаўся і сутыкаецца з

велізарнымі выпрабаваннямі. Войны і голад,
акупацыі і рэпрэсіі, рэвалюцыі, пераходныя перыяды
і жудасная Чарнобыльская аварыя гартавалі
беларусаў магчыма больш, чым якую іншую нацыю
Еўропы. Я ведаю, што беларусы і мінулага, і
сучаснасці, і тут, і за межамі краіны моцныя,
трывалыя, мужныя і мудрыя, і таму ў іх вялікі
патэнцыял і добрая будучыня.
На Еўрапейскім кантыненце ўсталяваўся надзейны

мір. Квітнеюць і тыя нацыі, што на доўгі час былі
пазбаўленыя дабротаў дэмакратыі. Я ўпэўнены і хачу
сказаць гэта словамі беларускага песняра Янкі
Купалы,што Беларусь зойме “свой пачэсны пасадміж
народамі” квітнеючай, свабоднайЕўропы.
Я таксама павінен адзначыць, што многія сыны і

дочкі гэтай зямлі зрабілі вялікі ўнёсак у развіццё маёй
краіны.
Тадэвуш Касцюшка змагаўся за незалежнасць

Амерыкі. Барыс Кіт дапамог амерыканцам дабрацца
да Луны. Дзякуючы такім людзям, як Зора Кіпель,
Нью-Йоркская публічная бібліятэка стала адной з
выдатнейшых у свеце. Амерыка вінна Беларусі.
Амерыка можа вучыцца на прыкладах гісторыі,
барацьбы імужнасці беларускага народа.
Сябры, для мяне вялікі гонар быць сярод вас,
прадстаўнікоў мілай мне краіны. Вы, раскіданыя па
ўсім свеце, сабраліся сёння на зямлі сваіх продкаў. З
многімі я пазнаёміўся на кангрэсе ў тысяча
дзевяцьсот дзевяноста чацвёртым. І тады, і цяпер, і ў
горы, і ў радасці, ЗлучаныяШтаты былі, ёсць і будуць
побач з беларускім народам, які на працягу усёй сваёй
гісторыі намагаецца правоў, што належаць кожнай
свабоднайнацыі.
Маякраіна, дом длямногіх з прысутных, дапамагала
Беларусі падчас супрацьстаянняў, акупацый і
пасляваеннага голаду.
Якія б супярэчнасці ні існавалі паміж урадамі,
амерыканскі і беларускі народы заўсёды будуць
звязаныя ўзаемнайпавагай,пашанай і прыхільнасцю.
Ад імя амерыканскага народа і ўрада, які я
прадстаўляю, я жадаю кангрэсу поспеху і дзякую вам
за ласку і за ўвагу.

Выступленне Джорджа Крола
перад удзельнікамі з’езда беларусаў свету Еўразійская праграма студэнцкіх абменаў (UGRAD)

фінансуецца Бюро па пытаннях адукацыі і культуры
Дзярждэпартамента ЗША. UGRAD прадастаўляе студэнтам

першага, другога і трэцяга курсаў магчымасць навучання ва
ўніверсітэце альбо каледжы ЗША на працягу аднаго навучальнага
года. Конкурс з'яўляецца адкрытым і заснаваны на здольнасцях і
асабістых якасцях удзельнікаў.
Удзельнікам прадастаўляецца шырокі выбар спецыяльнасцяў:

эканоміка, амерыканістыка, міжнародныя зносіны, журналістыка,
адукацыя і інш. У спіс навучальных устаноў, якія прымаюць
студэнтаў па праграме UGRAD, уваходзяць прыкладна 400
універсітэтаў і каледжаў па ўсіх Злучаных Штатах. Падчас
навучання ўдзельнікі не толькі павышаюць свае тэарэтычныя веды і
практычныя навыкі з дапамогай прафесійнай стажыроўкі, але і
знаёмяцца з амерыканскай культурай і грамадствам, выступаюць
папулярызатарамі беларускайкультурыўЗША.
Праграма UGRAD дзейнічае на Беларусі з 1993 года. З таго часу ў

ёй прынялі ўдзел 116 беларускіх студэнтаў. Многія з іх займаюць
адказныя пасады ў арганізацыях і ўстановах у розных сферах
беларускай эканомікі. Сучаснае пакаленне ўдзельнікаў праграмы
прадстаўляюць 8 студэнтаў з універсітэтаў Мінска, Гомеля і Гродна.

Яны навучаюцца па такіх спецыяльнасцях як бізнес, журналістыка,
паліталогія, псіхалогія і міжнародныя зносіны. Іх навучальны год у
Амерыцы пачаўся ў жніўні 2005 года. А наперадзе -- новы набор на
праграму для таленавітых, зацікаўленых і амбіцыёзных маладых
беларусаў.

Выступленне Пасла Крола на цырымоніі,
прысвечанай памяці Рут Уолер
4 жніўня 2005 г.

